
Akissuteqaat  
(Aningaasaqarnermut Nunamullu Namminermut Naalakkersuisoq) 

 
Aappassaaneerneqarnera 

Aningaasaqarnermut Akileraartarnermullu Ataatsimiititaliaq, inatsisissatut siunnersuutip suliarine-

qarneranut atatillugu peqqissaartumik sulisimanera pillugu Naalakkersuisut sinnerlugit qutsavigaa-

ra. 

 

Ataatsimiititaliami amerlanerussuteqartut siunnersuummik tapersersuisimanerat Naalakkersuisut 

nuannaarutigalugu maluginiarpaat. 

 

Ilassutitut oqaatigisinnaavara, aalisarneq tamaat isigalugu pisuussutinik akileraarusersuinissaq pillu-

gu inatsisiliornissap piareersarlugu suliarineqarnissaa, aalisarneq pillugu inatsisip pilersaarutaasu-

mik nutarterneqarnissaanut ataqatigiissaagaasussap aallartinneqarnissaa Naalakkersuisut pilersaaru-

tigimmassuk. Taassuma inatsisissatut siunnersuummik UKA 2014-imi suliarineqarsinnaasumik ki-

nguneqarnissaa naatsorsuutigineqarpoq. Sulinissami tassani, aalisarnermik inuussutissarsiuteqartut 

aningaasarsiornermillu suliaqartut sinniisuutitaannik ilaatitsinissaq Naalakkersuisut qulakkiissavaat. 

 

Taamatut oqaaseqarlunga siunnersuutip saqqummiunneqartup taamatut iluseqarluni akuersissutigi-

vinneqarnissaminut pingajussaaniigassanngortinneqarnissaa Naalakkersuisut sinnerlugit inassuti-

gaara. 

 

 

 

 


